
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 13-Ի N 265-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի ընդունման նպատակը
Իրավական ակտի ընդունման նպատակն է լրամշակել ՀՀ ընդհանուր օգտագործման պետական ավտոմոբիլային ճանապարհների անվանացանկը։ 
	Կարգավորման հարաբերությունների ներկա վիճակը և առկա խնդիրները
Հյուսիս-հարավ ճանապարհային միջանցքի ներդրումային ծրագիր-Ծրագիր 3-ի (այսուհետ՝ Ծրագիր) շրջանակներում ընթացքում են Մ-1 ավտոմոբիլային ճանապարհի մաս հանդիսացող Լանջիկ-Գյումրի ճանապարհահատվածի վերակառուցման աշխատանքները։ Ծրագրի շրջանակներում կառուցվել են նաև թվով 7 տրանսպորտային հանգույցներ, որոնք նույնպես հանդիսանում են Մ 1 ավտոճանապարհի մաս, ուստի տրանսպորտային հանգույցների տնօրինման, այդ թվում դրանց շահագործման, սպասարկման աշխատանքներն ապահովելու համար՝ նախագծով առաջարկվում է Ծրագրի շրջանակներում կառուցվող թվով 7 տրանսպորտային հանգույցները ներառել ՀՀ ընդհանուր օգտագործման ավտոմոբիլային ճանապարհների անվանացանկում։ Առաջարկվող լրացումների արդյունքում միջպետական նշանակության ավտոմոբիլային ճանապարհների ընդհանուր երկարությունը կկազմի 1371․36 կմ։ 
Նախածով նախատեսվում է նաև փոփոխություններ կատարել նաև ստորև  ավտոճանապարհների մասով, ինչը պայմանավորված է հետևյալ հանգամանքներով․

	Ճանապարհի համար և պայմանանիշ
	Նախագծով առաջարկվող փոխության էությունը

	Հ-58
	Առաջարկվում է ճանապարհի երկարությունը կարճացնել 400 մետրով, ինչը պայմանավորված է Կիրանց գյուղի հատվածում շրջանցիկ ճանապարհի կառուցմամբ

	Հ-83
	Առաջարկվում է ճանապարհի երկարությունը կարճացնել 400 մետրով, ինչը պայմանավորված է Մարալիկ տրանսպորտային հանգայույցի կառուցմամբ 

	Տ-7-74
	Ձորակապի տրանսպորտային հանգույցի կառուցման արդյունքում միացել է Տ-7- 66 ավտոճանապարհին, ինչի արդյունքում վերջինիս երկարությունն ավելացել է 4․7 կմ-ով։ Նշվածով պայմանավորված Տ-7-74 ճանապարհն առաջարկվում է անվանացանկից հանել, իսկ Տ-7-66 ավտոճանապարհի երկարությունը ավելացնել 4․7 կմ-ով։

	Տ-7-54
	Ճանապարհի անվանման մեջ կատարվում է հստակեցում՝ հաշվի առնելով, որ ճանապարհը սկիզբ է առնում Տ-7-53, այլ ոչ թե Հ-21 ավտոճանապարհից 

	Տ-10-42
	«Ճանապարհային դեպարտամենտ» հիմնադրամի կանոնադրական գործառույթների շրջանակներում վերջինիս կողմից իրականացված ճանապարհների գույքագրման շրջանակներում  կատարված չափումների համաձայն ճանապարհի երկարությունը  կազմում է 2,9 կմ, ուստի առաջարկվում է ճանապարհի երկարությունը համապատասխանեցնել գույքագրման արդյունքներին։ 



 Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը լրացուցիչ ֆինանսական միջոցների անհրաժեշտություն և ՀՀ 2024 թվականի պետական բյուջեի եկամուտներում և ծախսերում փոփոխություններ չի առաջացնում: 
[bookmark: _GoBack]Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը որևէ ռազմավարական փաստաթղթի հետ կապ չունի։ 
Իրավական ակտի ընդունման դեպքում ակնկալվող արդյունքը.
Իրավական ակտի ընդունման արդյունքում կլրամշակվի ՀՀ ընդհանուր օգտագործման ավտոմոբիլային ճանապարհների անվանացանկը՝ ապահովելով դրանց պատշաճ կառավարումն և տնօրինումը։
